
TAO TEH KING.








poen ia betoel-betoel mempoenjai kapandean, hatsil dari pakerdja'annja tida bisa terlaloe diharep, atawa sa'ande bisa berhatsil, tida nanti berdjalan lama. Maka Lao Tze menasehatin soepaja orang jang hendak kasih tenaganja boeat kabaekan oemoem lebih doeloe merendahin diri, bikin dirinja seperti itoe boejoeng kahormatan jang dipake meriasin medja sembahjang di djeman koeno, symbool dari satoe pemimpin jang dipoedja dan diendahin oleh orang banjak. (Ajat 8).

Komoedian Lao Tze bandingin tjara hidoepnja manoesia dalem iapoenja djeman, jang ia namain „djeman sekarang", jang sanget bertentangan dengen itoe tiga azas paling berharga dari Taoisme, hingga kasoedahannja membikin seloeroeh negri mendjadi kaloet, kerna perboeatan jang bertentangan sama Tao tida bisa berachir laen dari kamoesna'an. (Ajat 9-12).

Boekan sadja dalem kahidoepan sahari-hari, hanja dalem peperangan atawa pertempoeran, fihak jang berlakoe lemah-lemboet, kapan djadi penjerang, tentoe beroleh kamenangan, dan kapan djadi penangkis, bisa pelihara kasantosa'annja. Inilah ada dari lantaran sikep jang lemah-lemboet bisa menarik sympathie dan persobatan, hingga apa jang dengen kakoeatan sendjata belon tentoe tertjapei, dengen boedi manis orang bisa dapetken, kapan toedjoeannja berdasar atas kapantesan dan ka'adilan.


Di antara bangsa Barat ada terdapet satoe pepatah koeno, tjara Inggris: „Pride goes before a fall,” artinja: Kasombongan moentjoel dimoeka orang maoe djatoh, jaitoe: siapa bakal tjilaka biasanja kasih oendjoek kasombongan lebih doeloe. Laen pepatah, jang kita rasa

